
ZAPISNIK e ‘ |
sa 10-¢ zajednicke sjednice Komisije za finansijske i administrativne poslove Doma naroda i
Administrativne komisije Predstavnickog doma Parlamentarne skupstine Bosne i Hercegovine,
odrzane u Sarajevu dana 7.6.2005.godine s poetkom u 9,15 sati

PRISUTNI CLANOVI KOMISIJE ZA FINANSIJSKE I ADMINISTRATIVNE POSLOVE
DOMA NARODA: Ruza Stojanovié¢, Osman Brka, Mustafa Pamuk, Branko Zrno, Velimir Juki¢ i
Goran Milojevi¢ koji je do3ao na sjednicu u toku tatke AD-3 dnevnog reda.

PRISUTNI CLANOVI ADMINISTRATVIVNE KOMISIJE PREDSTAVNICKOG DOMA: Senija
Kapetanovi¢, Mubera Usanovi¢, Nikola Spiri¢, Hazim Feli¢, Momcilo Novakovi¢, Dusanka Majkic¢
i Jozo Krizanovic. '

ODSUTNI CLANOVI ADMINISTRATIVNE KOMISIIE PREDSTAVNICKOG DOMA: Vinko
Zoric,

OSTALI PRISUTNI: Sekretar Zajedni¢ke sluzbe Sekretarijata Parlamentarne skupstine Bosne i
Hercegovine Aljosa Campara, sekretar Doma naroda Parlamentarne skupitine Bosne i Hercegovine
Jadranko Tomié, sekretar Predstavni¢kog doma Parlamentarne skupstine Bosne i Hercegovine
Branka Todorovié, $ef Racdunovodstva Parlamentarne skupstine Bosne i Hercegovine Jadranka
Koraé, Edin Isanovi¢, volonter u Istrazivatkom centru Parlamentarne skupstine Bosne i
Hercegovine.

Za sjednicu je predlozen

DNEVNI RED

it

Usvajanje Zapisnika 9-e zajednicke sjednice;

2. lzvjestaj o izvrSenju budzeta za period januar-mart 2005. godine;

3. Razmatranje Prijedloga Odluke o organizaciji Sekretarijata Parlamentarne skupstine Bosne i
Hercegovine; '

4. Razmatranje Nacrta Pravilnika o medunarodnim aktivnostima Parlamentarne skupstine
Bosne i Hercegovine;
5. Razmatranje Dopisa, broj: 05/2-05-194/05 od 9.5.2005.;
6. Razmatranje Molbe, broj: 01,02-50-2-268/05 od 16.3.2005. godine;
7. Obavjedtenje o Zakljutku Vije¢a ministara BiH, broj: 06-07-577/31-05 od 23.5.2005.
godine;
8. Razno:
a. Pitanje liftova u zgradi.

Desetu zajedni¢ku sjednicu Komisije za finasijske i administrativne poslove Doma naroda i
Administrativne komisije Predstavni¢kog doma Parlamentarne skupstine Bosne i Hercegovine
otvorila je Senija Kapetanovi¢, predsjedavaju¢i Administrativne komisije Predstavni¢kog doma.
Posto je konstatirala da postoji kvorum, predlozila je dnevni red desete zajednitke sjednice i
pozvala prisutne da se o njemu izjasne. Posto nije bilo primjedbi, predlozeni dnevni red prisutni
¢lanovi Komisija usvojili su jednoglasno.

AD-1 Zapisnik 9-¢ zajednitke sjednice Komisije za finansijske i administrativne poslove Doma
naroda i Administrativne komisije Predstavnitkog doma Parlamentarne skupstine Bosne i
Hercegovine usvojen je jednoglasno.

AD-2 Uvodno izlaganje o ovoj tacki dnevnog reda dala je predsjedavajuéa 10-om zajedni¢kom
sjednicom Komisija. Dodatno obrazloZenje uz ovu tatku dnevnog reda dala je Jadranka Kora¢, 3ef
Racunovodstva Parlamentarne skupstine Bosne i Hercegovine. U raspravi o ovoj tacki dnevnog
reda ucestvovali su: Jozo Krizanovi¢, zatraZivsi u raspravi da se utvrdi princip raspodjele sredstava
Klubovima i propise procedura placanja , Nikola Spiri¢ koji je upozorio na gresku u tabelarnom
dijelu Izvjetaja o izvrenju budzeta za period januar-mart 2005. godine u kojem stoji tekst:
"Klubovi poslani¢kih stranaka", konstatiraju¢i da ne postoje takvi klubovi, pa je zatraZio da se ova
greska ispravi s obzirom da ova dokumentacija ostaje u arhivi Komisija, DuSanka Majki¢, Aljosa
Campara, Senija Kapetanovi¢ i Ruza Stojanovic.

Nakon rasprave o ovoj tacki dnevnog reda, prisutni ¢lanovi Komisija su sa 12 glasova ZA i 1.
glasom UZDRZAN donijeli
ZAKLJUCAK
1
Prima se k znanju lzvjestaj o izvrSenju Budzeta Parlamentarne skupstine Bosne i
Hercegovine za period januar - mart 2005. godine.
U tabelarnom dijelu Izvjestaja o izvr§enju BudZeta za period januar-mart 2005. godine

potrebno je tekst u tacki III pod brojem 1. koji glasi: "Klubovi poslani¢kih stranaka" usaglasiti s
poslovnicima oba doma.

Jednoglasno su usvojili:



ZAKLJUCAK
I

ZaduZuje se Radunovodstvo Parlamentarne skupstine Bosne i Hercegovine da odmah utvrdi
i dostavi klubovima poslanika i delegata naroda iznose koji pripadaju svakom Klubu u skladu s
Odlukom o izmjenama i dopunama Odluke o preraspodjeli finansijskih sredstava za rad
parlamentarnih grupa u Parlamentarnoj skupstini Bosne i Hercegovine, broj: 01/7-011-257/01 i
02/3-011-323/01 od 5. juna 2001. godine, kao i dinamiku povlaCenja sredstava.

Nakon usvajanja ovog zaklju¢ka Nikola Spiri¢ zatrazio je da se zapisnitki konstatira njegova
primjedba, da princip raspodjele sredstva klubovima postoji i da se nece ustedjeti sredstva ukoliko
se bude dva puta slao materijal u vezi s raspodjelom sredstava klubovima.

AD-3 Uvodno izlaganje o ovoj tacki dnevnog reda dala je Senija Kapetanovi¢. Dodatno
obrazloZenje uz ovu tatku dnevnog reda dao je Aljosa Campara sekretar Zajednitke sluzbe
Sekretarijata Parlamentarne skupstine Bosne i Hercegovine. Nakon uvodnog izlaganja, u raspravi su
ucestvovali: Senija Kapetanovié, Mom¢ilo Novakovi¢ u toku ¢ijeg izlaganja je na sjednicu do3ao
Goran Milojevi¢, Nikola Spiri¢ i Jadranko Tomi¢.

Nakon provedene rasprave, prisutni ¢lanovi Komisija su sa 13 glasova ZA i 1. glasom
UZDRZAN usvojili

ZAKLJUCAK
I

Administrativna komisija Predstavni¢kog doma i Komisija za finansijske i administrativne
poslove Doma naroda Parlamentarne skupstine Bosne i Hercegovine odludile su dati rok od sedam
dana ¢lanovima Administrativne komisije Predstavnitkog doma i Komisije za finansijske i
administrativne poslove Doma naroda Parlamentarne skup§tine Bosne i Hercegovine, u kojem e se
pismeno izjasniti o Prijedlogu Odluke o organizaciji Sekretarijata Parlamentarne skupstine Bosne i
Hercegovine.

AD-4 Uvodno izlaganje o ovoj tacki dnevnog reda dala je Senija Kapetanovi¢ i predlozila da se
osnuje Potkomisija koja bi imala zadatak da za narednu sjednicu Komisija pripremi Prijedlog
Pravilnika o medunarodnim aktivnostima Parlamentarne skupstine Bosne i Hercegovine pri tome
razmotrivsi primjedbe date na njega kao i injenicu da neke stvari u Pravilniku treba doraditi. U
raspravi o ovoj tacki dnevnog reda ucestvovali su: Osman Brka, Mom¢ilo Novakovi¢, Aljosa
Campara, Davorka Caplinski koja je dala dodatno pojasnjenje uz ovu tacku dnevnog reda i
primjedbe koje su dostavljene Clanovima Komisija, Jozo KriZzanovi¢, Mustafa Pamuk, Senija
Kapetanovi¢, Mubera USanovi¢, Branko Zrno, RuZa Stojanovi¢ i Velimir Jukig.

Nakon rasprave, prisutni ¢lanovi Komisija jednoglasno su donijeli



ODLUKU
o osnivanju Potkomisije

Osniva se Potkomisija Administrativne komisije Predstavni¢kog doma i Komisije za
finansijske i administrativne poslove Doma naroda Parlamentarne skupstine Bosne i Hercegovine
koja ¢e usaglasiti tekst Nacrta Pravilnika o medunarodnim aktivnostima Parlamentarne skupstine
Bosne i Hercegovine.

I1

U Potkomisiju iz tatke I ove Odluke imenuju se:
1. Ruza Stojanovic,
2. Branko Zrmo,
3. Hazim Felic.

1

Zadatak Potkomisije je da popravi i usaglasi tekst Nacrta Pravilnika o medunarodnim
aktivnostima Parlamentarne skupstine Bosne i Hercegovine do 15.6.2005. godine.

v

Prilikom utvrdivanja teksta Nacrta akta iz tacke III ove Odluke Potkomisija je duZna uzeti u
obzir sve materijale koji su bili predvideni za raspravu o ovoj tacki dnevnog reda.

Vv

Odluka stupa na snagu danom dono3enja.

Nakon zavrietka ove tatke dnevnog reda, zbog obaveza u drugim komisijama, sjednicu su napustili
neki ¢lanovi Administrativne komisije Predstavni¢kog doma ¢ime je doveden u pitanje kvorum. Na
ovakvo ponaSanje reagirao je Mustafa Pamuk podsjetivsi da se u Administrativnoj komisiji osjeca
nedostatak discipline pa je predloZio da Administrativna komisija Predstavni¢kog doma rijesi taj
problem.

Deseta zajedni¢ka sjednica Komisije za finansijske i administrativne poslove Doma naroda i
Administrativne komisije Predstavnickog doma Parlamentarne skup$tine Bosne i Hercegovine
prekinuta je u 10,25 sati na tacki AD-5.

NASTAVAK
10-¢ zajednicke sjednice Komisije za finansijske i administrativne poslove Doma naroda i
Administrativne komisije Predstavni¢kog doma Parlamentarne skupstine Bosne i Hercegovine,
zapo&ete 7.6.2005. godine, odrzan u Sarajevu 18.7.2005.godine, s pocetkom u 12,20 sati

PRISUTNI CLANOVI KOMISIJE ZA FINANSIISKE I ADMINISTRATIVNE POSLOVE
DOMA NARODA: RuzZa Stojanovi¢, Mustafa Pamuk, Osman Brka, Branko Zrno, Velimir Juki¢ i
Goran Milojevi¢

PRISUTNI CLANOVI ADMINISTRATIVNE KOMISIJE PREDSTAVNICKOG DOMA: Senija
Kapetanovié¢, Mubera USanovié, Dusanka Majkié, Jozo Krizanovi¢, Ruza Sopta i Hazim Felié, koji
je doao na sjednicu nakon njenog pocetka.

ODSUTNI CLANOVI ADMINISTRATIVNE KOMISIJE PREDSTAVNICKOG DOMA: Vinko
Zori¢, Mom¢ilo Novakovié i Mladen Potocnik.

OSTALI PRISUTNI: Aljosa Campara, sekretar Zajednicke sluzbe Parlamentarne skupstine Bosne i
Hercegovine, Branka Todorovi¢, sekretar Predstavni¢kog doma Parlamentarne skup3tine Bosne i
Hercegovine, Jadranko Tomié, sekretar Doma naroda Parlamentarne skupdtine Bosne i
Hercegovine, Jadranka Koraé, Sef Racunovodstva Parlamentarne skup$tine Bosne i Hercegovine,
Alma Salki¢-Miji¢, Visi struéni saradnik za rad u komisijama.

Za nastavak 10-e zajednicke sjednice predviden je

DNEVNI RED

3. Razmatranje Prijedloga Odluke o organizaciji Sekretarijata Parlamentarne skupstine Bosne i
Hercegovine;
5. Razmatranje Dopisa, broj: 05/2-05-194/05 od 9.5.2005.;
6. Razmatranje Molbe, broj: 01,02-50-2-268/05 od 16.3.2005. godine;
7. Obavjestenje o Zakljuc¢ku Vije¢a ministara BiH, broj: 06-07-577/31-05 od 23.5.2005.
godine;
8. Razno:
a. Pitanje liftova u zgradi;
b. Razmatranje visine regresa za 2005. godinu.

Nastavak 10-e zajedni¢ke sjednice otvorila je Senija Kapetanovi¢, predsjedavajuca
Administrativne komisije Predstavnickog doma, koja je i predsjedavala sjednicom.

Predsjedavajuca je podsjetila prisutne da su Komisije po usvojenom dnevnom redu 10-e
zajednicke sjednice, dosle u raspravi do tatke AD-5, s tim da je rasprava o tatki AD-3 dnevnog
reda odgodena radi ulaganja amandmana na Odluku o organizaciji Sekretarijata Parlamentarne

skupstine Bosne i Hercegovine pa, posto je istekao rok za amandmansku fazu, ovu tatku Komisije

treba ponovo da razmotre.
Predsjedavajuéa sjednice predlozila je da se tacka AD-4. Pravilnik o medunarodnim

aktivnostima Parlamentarne skupstine Bosne i Hercegovine odgodi za narednu sjednicu jer
Potkomisija nije zavrsila svoj rad. Ova tatka dnevnog reda bit ¢e razmatrena na sljedecoj
zajednic¢koj sjednici Komisija.

Ad-3. Uvodno izlaganje o ovoj ta¢ki dnevnog reda dala je predsjedavajuca sjednice Senija
Kapetanovié. Podsjetila je prisutne da je amandmane na Odluku o organizaciji Sekretarijata
Parlamentarne skupstine Bosne i Hercegovine ulozio Moméilo Novakovi¢, traze¢i da se ova taCka
dnevnog reda odgodi za sljede¢u sjednicu Komisija s obzirom da opravdano nije mogao
prisustvovati dana3njoj sjednici. Predlozila je da se pro€itaju amandmani i da Komisije glasaju: da li
¢ée se danas raspravljati o ovoj Odluci ili ¢e se rasprava o ovoj ta¢ki dnevnog reda odgoditi za
sljedecu sjednicu Komisija.

Prije glasanja o prijedlogu predsjedavajuce Aljosa Campara, sekretar Zajednitke sluZzbe
Parlamentarne skupstine Bosne i Hercegovine, zatraZio je rije¢, te naglasio potrebu za dono$enjem
navedene Odluke pozivajuéi se, izmedu ostalog i na Dopis Ministarstva finansija i trezora BiH
kojim je trazeno da se pristupi izradi Projekcije Budzeta za 2006. godinu, a kojoj nije moguce
pristupiti i zato Odluka nije usvojena. Istakao je da je Odluka osnova za dono3enje Pravilnika o
sistematizaciji radnih mjesta na osnovu kojeg ¢e se planirati potrebna sredstava, apeliraju¢i na
¢lanove Komisija da ne odgadaju raspravu o ovoj tacki dnevnog reda i da $to prije donesu Odluku.

Nakon izlaganja Aljose Campare, predsjedavajuca sjednice Senija Kapetanovi¢ naglasila je
da podrzava njegov prijedlog i dala ga na glasanje.

Glasalo se po domovima. Clanovi Administrativne komisije Predstavnickog doma Parlamentarne
skupstine Bosne i Hercegovine glasali su jednoglasno ZA prijedlog da se ova tatka dnevnog reda
razmatrata na danasnjoj sjednici.

Clanovi Komisije za finansijske i administrativne poslove Doma naroda Parlamentarne skupstine
Bosne i Hercegovine glasali su: sa 3 glasa ZA i 3 glasa PROTIV prijedloga.

Nakon obavljenog glasanja, predsjedavajuca sjednice Senija Kapetanovi¢ konstatirala je da
prijedlog nije prosao, pa se Odluka o organizaciji Sekretarijata Parlamentarne skupstine Bosne i
Hercegovine skida se s dnevnog reda. Rasprava o ovoj tacki odgada se za sljedeéu zajedni¢ku
sjednicu Komisija.

Ad-5. Davorka Caplinski, sekretar Administrativne komisije Predstavni¢kog doma, upoznala je
prisutne s Dopisom predsjedavajuceg Interparlamentarne unije koji je predmet ove tacke dnevnog
reda, a koji je upucen Kolegijima oba doma i Komisijama. Upoznala je prisutne s postupkom kad su
u pitanju preuzete obaveze prema medunarodnim organizacijama.

Jadranka Kora¢, Sef Ratunovodstva Parlamentarne skupstine Bosne i Hercegovine, dala je
dodatno pojadnjenje uz Dopis Interparlamentarne unije. Upoznala je prisutne s instrukcijom
Ministarstva finansija i trezora BiH po kojoj sve kontribucije ovakve prirode idu preko Ministarstva
vanjskih poslova Bosne i Hercegovine, isticu¢i da Komisije treba samo da prime k znanju tu
informaciju.

Nakon uvodnog izlaganja o ovoj tatki dnevnog reda za rije¢ se javio Velimir Juki¢
naglaSavajuci da postoji potreba da se predsjedavaju¢i Komisija i ¢lanovi kolegija domova ukljuce
u aktivnosti u vezi s medunarodnim aktivnostima, Komisija posebno kad se ima u vidu praksa u
drugim parlamentima u kojim su predsjedavajuci odgovorni za praéenje ovih aktivnosti. Na osnovu
toga istakao je da vidi potrebu da se u akte Parlamentarne skupstine Bosne i Hercegovine ugradi da

su predsjedavajuéi Komisija ukljueni u sve aktivnosti Parlamentarne skupstine Bosne i
Hercegovine. .

Predsjedavajuéa sjednice Senija Kapetanovic¢ je, u skladu s otvorenom raspravom o ovoj
tatki dnevnog reda, istakla da je pitanje rada Interparlamentarne unije rijeSeno Poslovnikom
Predstavni¢kog doma Parlamentarne skup$tine Bosne i Hercegovine, pa treba samo da se mijenjaju
navike, odnosno praksa kad se radi o redovnom informiranju o aktivnostima drugih tijela
Parlamentarne skupitine Bosne i Hercegovine, a Sto se ti¢e Dopisa, sredstva za te namjene nisu
predvidena u BudZetu Parlamentarne skupstine Bosne i Hercegovine ve¢ prema Instrukciji idu iz
drugih izvora, naglasivsi da u svakom slu€aju Komisije treba da prate i ovaj dio aktivnosti.

Nakon rasprave o ovoj tatki dnevnog reda Komisije su jednoglasno usvojile

ZAKLJUCAK

Prima se k znanju Informacija predsjedavajuceg Interparlamentarne unije, broj: 05/2-05-
194/05 od 9.5.2005. godine.

Ad-6. Uvodno izlaganje o ovoj ta¢ki dnevnog reda dala je predsjedavajuca sjednice Senija
Kapetanovié, istakavsi da se radi o molbi Saliha HadZiefendic¢a da mu se uplati radni staz, kako bi
ostvario pravo na penziju s obzirom da je, u periodu od 1991. do 1996.godine, obavljao funkciju
predsjednika Odbora za unutarnju politiku u Vije¢u opéina Skupstine R Bosne i Hercegovine.

Nakon uvodnog izlaganja predsjedavajuce sjednice, DuSanka Majki¢ zatrazila je od Davorke
Caplinski, sekretara Administrativne komisije Predstavni¢kog doma, da se ubuduée u dnevnom
redu ne navode samo brojevi i datumi dopisa, nego da se ukratko obrazloZi na 3ta se dopis odnosi,
kako bi se iz dnevnog reda moglo znati o ¢emu se radi.

Ovu primjedbu prihvatila je predsjedavajuca sjednice i zamolila sekretara da pojasni ovu
ta¢ku dnevnog reda.

Davorka Caplinski, sekretar Administrativne komisije Predstavni¢kog doma je istakla da je
pokusala provjeriti navode iz navedenog dopisa Foruma parlamentaraca BiH i u tu svrhu zatrazila
od Opce sluzbe Sekretarijata Parlamentarne skup$tine Bosne i Hercegovine da se izjasni o statusu
imenovanog u navedenom periodu. Odgovoreno je da se o tom pitanju ne mogu izjasniti jer
kadrovska dokumentacija za taj period ne postoji u Sekretarijatu Parlamentarne skupstine Bosne i
Hercegovine, odnosno da se prema nekim saznanjima, ona nalazi u Parlamentu FBiH. 1z navedenih
razloga sugeriralo se da se Forum parlamentaraca BiH uputi na Parlament FBiH, odnosno njihovu
Administrativnu komisiju, ali i da se zaklju¢kom pokrene pitanje o dokumentaciji trajne vrijednosti
kako bi se doslo do saznanja gdje se ona nalazi.

Nakon ovih izlaganja, za rije¢ se javio Aljosa Campara koji je informirao prisutne da je
dobivena donacija za arhivu. Na osnovu te donacije kad se sredi arhiva mo¢i ¢e se vidjeti s kojom
dokumentacijom raspolaze Sekretarijat Parlamentarne skupstine Bosne i Hercegovine s tim da treba
imati u vidu da je dio dokumentacije unisten, oSte¢en nepropisnim drzanjem, vlagom i sl.

Osman Brka javio se za rijec i potvrdio da je imenovani bio ¢lan Parlamenta, ali da ne zna
da li je bio u profesionalnom radnom odnosu.

Velimir Juki¢ postavio je pitanje: zaSto treba arhiva, ako je bilo objavljeno u SluZzbenim
novinama ko je ¢lan Parlamenta u navedenom periodu, te zar to nije dovoljan dokaz?

O ovom pitanju Ruza Sopta je iznijela svoje misljenje, istakavsi da smatra da Komisije ne
mogu danas zauzeti nikakav stav, osim da usvoje predloZeni zakljucak jer, ako bi se na dananjoj
sjednici otvorilo ovo pitanje, trebalo bi zauzeti neki generalni stav o njemu. Kao jedno od moguéih
rieSenja navela je podatke Zavoda za penziono-invalidsko osiguranje koji bi mogli posluziti u
navedenu svrhu jer, ako je imenovani bio zaposlen u Parlamentu, onda mu se morao upladivati i
doprinos za radni staZz.

U raspravi o ovom pitanju Mustafa Pamuk izrazio je misljenje da su strucne sluzbe
Sekretarijata Parlamentarne skupstine Bosne i Hercegovine trebale ovo pitanje rijesiti s obzirom da
za to i postoje, a ne da se ponasaju kao poslanici. Iz navedenih razloga bio je misljenja da je trebalo
pripremiti materijal o ovoj tacki i dostaviti ga Komisijama naglasavajuci da struéne sluzbe
Sekretarijata Parlamentarne skupstine Bosne i Hercegovine ne freba da izlaze na komisije s
ovakvim papirima. Istakao je da se sje¢a da je imenovani bio ¢lan Parlamenta Bosne i Hercegovine,
ali misli da nije bio u radnom odnosu, s obzirom da je u tom periodu vrlo mali broj ljudi bio u
radnom odnosu u Parlamentu Bosne i Hercegovine. Naglasio je da je jasno da, ukoliko je imenovani
bio u radnom odnosu, ovo pravo mu pripada. Zamjerio je struénoj sluzbi Sekretarijata
Parlamentarne Skupstine Bosne i Hercegovine $to nije dostavila podatak o tome jer se na ovaj nacin
ne moze raspravljati o ovom pitanju.

Replicirala je Ruza Sopta istiuci da se na ovaj na&in i ovakvim raspravama Zeli pobjeci od
problema koji se kroz ovaj slu¢aj pojavio.

Senija Kapetanovi¢ istakla je da su traZzeni podaci od Opce sluzbe Sekretarijata
Parlamentarne skupstine Bosne i Hercegovine, ali da ih nisu dobili zbog nedostatka dokumentacije.
Istakla je da ¢e se ubuduce priprema materijala za ovakve i sli¢ne situacije bazirati na tome da ¢e se
za ono S§to se poslalo struénim sluzbama Sekretarijata Parlamentarne skupstine Bosne i
Hercegovine, a $to nije rijeSeno, traziti i pismeno obrazloZenje njihovog odgovora. Op¢a sluzba nije
se pismeno izjasnila o navodima iz Molbe ve¢ se pozvala na nedostatak dokumentacije.

Nakon ovog izlaganja Dusanka Majki¢ istakla je da je jako nezadovoljna nadinom i obimom
pripreme za sjednice Komisija §to uti¢e i na to kako se one vode. Naglasila je da smatra da svima
nedostaje ozbiljnosti u radu Komisija, a kad se radi o administrativnim komisijama, onda se moze
re¢i da im nedostaje efikasnost sluzbe, dodajuéi da nije uredu 3to je tatka AD-3 skinuta s dnevnog
reda danasnje sjednice. Bila je misljenja da Sekretarijat ima pravo zamjeriti Komisijama jer
postavljaju visoke zahtjeve prema njemu, a ne dozvoljavaju mu da se organizira na efikasan nacin.
U skladu sa izlaganjem, traZila je od prisutnih da se donese Odluka o organizaciji Sekretarijata
Parlamentarne skupstine Bosne i Hercegovine do kraja jula i predlazila da se dan uoci sjednice
Predstavni¢kog doma Parlamentarne skupstine Bosne i Hercegovine odrzi sjednica Komisija.

Velimir Juki¢ je istakao da je pitanje radnopravnog statusa problem nekoliko stotina hiljada
ljudi u Bosni i Hercegovini, koji do sada nije sistemski rjeSavan, pa je na osnovu toga rezimirao da
Komisije nemaju uporista u svojim odlukama da ga raspravljaju niti elemenata i argumenata da ga
rjeSavaju $to je samo jedan razlog viSe da se donese Zakon o pravima i duZnostima Clanova
Parlamentarne skup$tine Bosne i Hercegovine. Naglasio je da je nedopustivo je da Parlament nema
Zakon o pravima i duznostima poslanika i delegata.

Nakon rasprave o ovoj tacki dnevnog reda, Senija Kapetanovi¢ predlozila je da se
imenovanom odgovori da ne postoji zakonsko uporiste da se udovolji njegovoj Molbi od
16.03.2005.god. Ovaj prijedlog dat je na glasanje. Prisutni su jednoglasno usvojili

ZAKLIUCAK

Komisija za finansijske i administrativne poslove Doma naroda i Administrativna komisija
Predstavni¢kog doma Parlamentarne skupstine Bosne i Hercegovine nemaju zakonskog uporista za
razmatranje Molbe za reguliranje radnog staza Saliha Hadziefendi¢a, broj: 01,02-50-2-268/05, od
16.3.2005. godine.

Nakon zavrietka ove tatke dnevnog reda, Goran Milojevi¢ i Osman Brka napustili su sjednicu
Komisija.

Ad-7. Sekretar Administrativne komisije Predstavni¢kog doma upoznala je prisutne o Zakljucku
Vijeéa ministara BiH. Podsjetila je da su na 9-oj zajednitkoj sjednici Komisija donijeli Zaklju¢ak
kojim su trazili od Vije¢a ministara BiH da dostave informaciju da li su zapoCete aktivnosti na
donoenju Zakona o placama i ostalim naknadama budZzetskih korisnika na nivou BiH.

Nakon uvodnog izlaganja predsjedavajuéa sjednice otvorila je raspravu o ovoj tacki
dnevnog reda.

Ruza Sopta je u vezi s ovom tatkom dnevnog reda istakla da je ZakljuCak Vijeca ministara
BiH i odgovor na postavljeno pitanje ignorantan. Vije¢e ministara BiH je, po njenom miSljenju,
trebalo pribaviti informaciju od Ministarstva finansija i trezora BiH, pa onda odgovoriti Komisiji pri
tome naglasivsi da je nelogi¢no da je Vijee ministara BiH to pitanje proslijedilo Ministarstvu
finansija i trezora BiH.

Nakon ovog izlaganja Mustafa Pamuk rekao je da su Komisije traZile odgovor od Vijeca
ministara BiH, pa u skladu s tim Vije¢u ministara BiH treba re¢i da se od njega trazi odgovor, ali i
dati mu rok u kojem taj odgovor Komisije treba da dobiju. Naveo je, uz ostalo da je nezadovoljan
njegovim radom i predlozio da se trazi njegova smjena.

U raspravi o ovom pitanju ucestvovala je i Branka Todorovi¢, sekretar Predstavni¢kog doma
Parlamentarne skupstine Bosne i Hercegovine, koja je rekla da svojim izlaganjem ne Zeli ovo
pitanje dodatno komplicirati, ali da se zna da su aktivnosti oko Prijedloga zakona o pla¢ama i
ostalim naknadama budzetskih korisnika na nivou BiH u nadleZnosti Parlamentarne skupstine
Bosne i Hercegovine. Predstavni¢ki dom Parlamentarne skupstine Bosne i Hercegovine donio je
zakljudak da Vijece ministara BiH pristupi izradi Zakona i dao rok koji nije ispoStovan. Imajuci u
vidu navedeno, smatra da treba donijeti zaklju¢ak kojim bi se od Vijeéa ministara BiH trazilo da
postupi po zaklju¢ku Predstavni¢kog doma Parlamentarne skupstine Bosne i Hercegovine i
zahtjevima Ureda za reviziju.

Replicirao je Velimir Juki¢ naglaSavajuéi da je neozbiljan pristup Vije¢a ministara BiH
zaklju¢ku Komisija, te da se treba drZati Poslovnika i kada se postavljaju pitanja jer se postavljaju
Vijecu ministara BiH, a ne nekom ministarstvu.

Nakon rasprave, predsjedavajuca sjednice Senija Kapetanovi¢ istakla je da bi trebalo uputiti
zaklju¢ak Vijeéu ministara BiH u kojem bi se reklo da Komisije nisu zadovoljne dobivenim
odgovorom, te da traze da se Vije¢e ministara BiH izjasni o pitanju koje je predmet zakljucka
Komisija. S obzirom da nije bilo vise prijedloga, prisutni su jednoglasno usvojili

ZAKLJUCAK

Komisija za finansijske i administrativne poslove Doma naroda i Administrativna komisija
Predstavni¢kog doma Parlamentarne skupstine Bosne i Hercegovine nisu zadovoljne odgovorom
Vije¢a ministara BiH, broj: 06-07-577/31-05, od 23.5.2005.godine, pa ponovno traze da se Vijece
ministara BiH izjasni o pitanju koje je predmet Zakljucka, broj: 01/7,02/3-50-1-188-2a-9/05, od
13.4.2005.

Ad-8 a)-Pitanje liftova u zgradi;

Uvodno izlaganje o ovoj tadki dnevnog reda dala je Davorka Caplinski, sekretar Administrativne
komisije Predstavnickog doma. Upoznala je prisutne o tome da je pitanje liftova u zgradi pokrenuo
Osman Brka, a da su na osnovu te inicijative, ona i Jadranko Tomié¢, sekretar Doma naroda
Parlamentarne skupstine Bosne i Hercegovine razmotrili to pitanje i napravili prijedlog Odluke s
kojim su upoznali Osmana Brku koji je smatrao da bi ga trebalo iznijeti na danasnjoj sjednici
Komisija. Upoznala je prisutne s Prijedlogom Odluke o izmjenama i dopunama Odluke o
utvrdivanju kompleksa zgrada i zemljita za smjestaj institucija Bosne i Hercegovine, o njihovom
statusu, uvjetima i na¢inu koristenja.

Dodatno obrazloZenje uz ovu tacku dnevnog reda dao je Jadranko Tomi¢ naglasivsi da je
Sluzba za zajednicke poslove pod ingerencijom Vijec¢a ministara BiH $to stvara dodatne teskoce u
upravljanju i gazdovanju ovom zgradom, koja pripada Parlamentu, pa se iz navedenih razloga ne
moze dopustiti da njom upravljaju Zajedni¢ke sluzbe institucija BiH.

Nakon uvodnih izlaganja Aljosa Campara istakao je da bi bolje bilo da Odluka ide ka tome
da zgradom gazduje Parlamentarna skupstina Bosne i Hercegovine, odnosno da se u navedenom
Prijedlogu Odluke koriste ista na¢ela kao u Odluci koja se odnosi na Centralnu banku, pa na osnovu
toga treba u Prijedlogu Odluke navesti da pravo raspolaganja zgradom ima Parlament, a da sve
poslove na odrzavanju zgrade obavlja Zajednitka sluzba institucija BiH. Pri tome je istakao
problem prostora kao jedan od glavnih i potkrijepio ga primjerom prostora projekta CIPS.

Na osnovu navedenog Senija Kapetanovié¢ predloZila je da se za narednu sjednicu pripremi
novi prijedlog Odluke. Po3to nije bilo drugih prijedloga, prisutni su jednoglasno usvojili

ZAKLJUCAK

Obavezuju se struéne sluzbe Sekretarijata Parlamentarne skupstine Bosne i Hercegovine da
za narednu sjednicu Komisije za finansijske i administrativne poslove Doma naroda i
Administrativne komisije Predstavnickog doma Parlamentarne skup3tine Bosne i Hercegovine
pripreme novi Prijedlog Odluke o izmjenama i dopunama Odluke o utvrdivanju kompleksa zgrada i
zemljidta za smjestaj institucija Bosne i Hercegovine, o njihovom statusu, uvjetima i nalinu
koridtenja u kojem de stajati da Parlamentarna skupstina Bosne i Hercegovine ima pravo upravljanja
i raspolaganja zgradom u kojoj je smjestena.

Nakon dono3enja zaklju¢ka Velimir Juki¢ dodao je da se njemu ne svida kako se pristupa
nekom problemu. On smatra da predsjedavajuci obje komisije treba vise da se ukljue u pitanja
rekonstrukcije zgrade i troSenja sredstava. Smatra da Komisije moraju znati detalje o nekom
pitanju, a njihovi predsjedavajuéi i vise od detalja.

Senija Kapetanovi¢, predsjedavajuca sjednice, replicirala je na ovo izlaganje isti¢uci, da za
to postoji Sekretarijat Parlamentarne skup3tine Bosne i Hercegovine koji Komisijama treba dati na
uvid sve potrebne podatke. U skladu s tim podsjetila je prisutne da nema kancelarije, a prema
navedenom izlaganju, trebalo bi da sjedi u Parlamentarnoj skupstini Bosne i Hercegovine.

Nakon replike Mustafa Pamuk konstatirao je da iz navedenog proizilazi da je krajnje
vrijeme da se u organizacionom smislu mora napraviti zahtjev jer on ne Zeli biti parlamentarac &ijim
¢e budzetom raspolagati neko drugi. Na osnovu toga smatra da postoji obaveza Komisija da se
razmisli o organizaciji a to, prema njegovom misljenju, mora krenuti od ovih Komisija. Naglasio je
da je sramota da poslanik Sest mjeseci ili nikad ne dobije odgovor na postavljeno pitanje.

Branka Todorovi¢ je na kraju napomenula da se ne moZe donositi Odluka po hitnom
postupku, odnosno po ¢lanu 105. Poslovnika, jer nije rije¢ o zakonu.

Nakon ovog izlaganja predsjedavajuca sjednice Senija Kapetanovi¢ zakljudila je raspravu o
ovoj tacki dnevnog reda.

b) Razmatranje visine regresa za 2005.godinu;

Na prijedlog predsjedavaju¢e sjednice prisutni su se saglasili da se ova tatka dnevnog reda
preformulira u tatku AD-8 b) — Nac¢in donoSenja odluke o visini regresa za 2005. godinu;
Uvodno izlaganje o ovoj tacki dnevnog reda dala je Senija Kapetanovi¢. U svom izlaganju istakla je
da je Vije¢e ministara BiH donijelo Odluku o isplati regresa, po kojoj je regres isplaéen u
institucijama Bosne i Hercegovine, tako da je sve po tom pitanju zavrieno, a tek na kraju je dato da
Komisije raspravljaju o ovom pitanju.

Na ovo izlaganje replicirala je Ruza Stojanovi¢ isti¢uci da postoji zakonska procedura za
dono3enje odluke Vijeca ministara BiH, pa Komisije treba da traze od Vijeca ministara BiH da
postuje Zakon. Naglasila je da, po njenom misljenju, veéina u Parlamentarnoj skupstini Bosne i
Hercegovine dozivljava Vije¢e ministara BiH kao njima nadredenog, pa se iz tih razloga ne
poduzimaju aktivnosti uopée, pa tako i o pitanju odluke o visini regresa.

Nakon ovog izlaganja Ruza Sopta postavila je pitanje Jadranki Kora¢: s obzirom da odluka
Parlamentarne skupstine Bosne i Hercegovine utvrduje iznos regresa na 70%, da li Vije¢e ministara
moze donijeti takvu odluku i da li je ona donesena u skladu sa Zakonom o radu u institucijama
Bosne i Hercegovine ("Sl.glasnik BiH", br. 26/04 i 7/05), a posebno ko ima pravo donijeti odluku o
izmjeni odluke Parlamentarne skupstine Bosne i Hercegovine.

Na ovo pitanje Aljosa Campara dao je obrazloZenje odluke Vijeca ministara BiH isticuc¢i da
je svim institucijama Bosne i Hercegovine regres isplaéen linearno, te da Vijee ministara BiH
svoja ovladtenja crpi iz Zakona o izvr3enju budzeta institucija Bosne i Hercegovine i medunarodnih
obaveza Bosne i Hercegovine za 2005. godinu ("Sl.glasnik BiH", br. 7/05), a da on ne vidi razlog da
se privla¢i paznja javnosti kad se radi o regresu isplaéenom po odluci Vijec¢a ministara BiH ako se
zna da bi nekom drugom njegovom raspodjelom sekretarica u nekim institucijama Bosne [
Hercegovine imala ve¢i regres od pomoénika ministra i sl.

Na ovo obrazlozenje replicirala je Ruza Sopta i pojasnila da se u skladu s njenim pitanjem
ne radi o iznosu ve¢ o tome da li Vije¢e ministara BiH moZe donijeti takvu odluku.

Nakon ponovljenog pitanja Jadranka Kora¢ obrazlozila je na koji je na¢in Vijece ministara
BiH doglo do iznosa visine regresa i koji su razlozi bili za to, posebno isti¢uci €injenicu da se na
ovaj natin ustedjelo 100.000 KM, a da ¢e na placama, prema pokazateljima, Parlamentarnoj
skupitini Bosne i Hercegovine nedostajati 150.000 KM.

Ruza Stojanovi¢ je nakon ovog obrazloZenja jod jednom naglasila da je u ovom pitanju
odluke o regresu sustina postovanje pozitivnih zakonskih propisa, odnosno Zakona o izvrienju
budZeta institucija Bosne i Hercegovine i medunarodnih obaveza Bosne i Hercegovine za 2005.
godinu ("Sl.glasnik BiH", br. 7/05).

U ovu raspravu ukljugio se i Velimir Juki¢ koji je naglasio da nije sporno da Vijece
ministara BiH ima odredena ovlastenja i odgovornosti, ali je pitanje naCina na koji je donesena
odluka Vijeéa ministara BiH i kako je Parlamentarna skupstina Bosne i Hercegovine bila o tome
informirana. To je, po njemu, sporno, i to im je ozbiljna zamjerka.

Nakon ovog izlaganja Jozo KriZanovi¢ predlozio je da se prekine rasprava o ovoj tacki
dnevnog reda, jer se treba pripremiti za raspravu o ovom pitanju, a smatra da to nije danas uradeno.

Na ovo je replicirao Branko Zrno konstatacijom da, ako je zavrena rasprava o ovoj tacki
dnevnog reda, onda treba o tom pitanju nesto i zakljuciti.

Predsjedavajuéa sjednice Senija Kapetanovi¢ predlozila je da se ovo pitanje pripremi za
sljedecu sjednicu.

U skladu s onim $to je reCeno Duganka Majki¢ naglasila je da je ovo pitanje mnogo dublje i
da odnos Vije¢a ministara BiH prema Parlamentarnoj skupstini Bosne i Hercegovine treba biti tema
na jednoj od plenarnih sjednica.

Nakon ovog izlaganja, za rije¢ se javila Branka Todorovi¢ koja je takode istakla da ova
sjednica nije dobro pripremljena i da pitanju odluke Vije¢a ministara BiH nije posvecena dovoljna
paznja s obzirom da ona, §to se ti¢e regresa, ima odredene dileme kad je u pitanju Vijee ministara
BiH. Smatra da ono ne moze o tome odludivati, a §to se ti¢e tumadéenja odredbi Zakona o radu u
institucijama Bosne i Hercegovine ("Sl. glasnik BiH", br. 26/04 i 7/05), i tu se njeno miSljenje
razlikuje u odnosu na druge pa tako i tumacenje. Istakla je razliku izmedu odredbi akata
Parlamentarna skup$tina Bosne i Hercegovine koji se primjenjuju na poslanike i delegate i akata
koji se primjenjuju na drzavne sluzbenike i zaposlenike kad se radi o regresu i ovlastenjima Vijeca
ministara BiH, naglaSavajuci da ona smatra da Komisije treba da odlu€uju o visini regresa.

Ovo izlaganje podrzao je Velimir Jukié¢ i predlozio da se za sljede¢u sjednicu pripremi nacrt
zakljucka koji bi se uputio Vije¢u ministara BiH.

Na dosadasnja izlaganja i izreCene zamjerke odgovorila je Davorka Caplinski, sekretar
Administrativne komisije Predstavni¢kog doma isti¢uéi da prihvata kritike da sjednica nije dobro
pripremljena, ali da je ova tacka uvrstena u dnevni red Komisija na insistiranje Osmana Brke koji je
napustio danasnju sjednicu prije ove tatke tako da nema predlagaca koji bi dodatno obrazloZio
razloge za nju. Istakla je, da ni Administrativna komisija Predstavnitkog doma nije imala nikakvih
materijala za ovo pitanje ve¢ je reagirala zaklju¢kom na usmenu informaciju ¢lana Komisije i Sefa
Ragunovodstva, a da je taj zaklju¢ak danas trazila i Komisija za finansijske i administrativne
poslove Doma naroda koja takoder nije imala zvani¢énog dokumenta Vijec¢a ministara BiH kao ni
pripremljene tatke dnevnog reda. Postavlja se pitanje kako se uopée mogla kvalitetno pripremiti
ova tacka dnevnog reda slijedom navedenih dogadaja.

Nakon rasprave o ovoj taki dnevnog reda, predsjedavajuca sjednice Senija Kapetanovi¢
predlozila je da se do iduce sjednice pripremi hodogram kako je Odluka Vije¢a ministara BiH
donesena te da se na iduc¢oj sjednici raspravlja o visini regresa za 2005.godinu.

¢) Razno;

Nakon rasprave o ovoj taéki dnevnog reda, za rije¢ se javio Branko Zrno i delegirao pitanje
primjene akata Parlamentarne skupstine Bosne i Hercegovine, odnosno ostvarivanje prava
poslanika i delegata u skladu s njima.

Na ovo pitanje odgovorila je Jadranka Kora¢, upoznavsi prisutne sa stavovima revizije kad
se radi o koritenju prava na posjete porodici, te naglasila da bi Komisije u vezi s iznesenim
problemom trebalo da daju tumagenje odrebi kojima je to pravo utvrdeno.

Senija Kapetanovi¢ pozvala je Branka Zrnu da se pismeno obrati Komisijama u vezi s
postavljenim pitanjem.

Pitanje Branka Zrne podrzala je RuZa Stojanovi¢ naglasivsi da je navedeni slucaj jedno
pravilo, te da se ovaj slu¢aj treba razmotriti na Komisijama.

Velimir Jukié¢ postavio je pitanje obratuna troskova za mobitel iznoseéi prijedlog da se on
vrsi Sestomjesecno.

Na ovo pitanje odgovorila je Jadranka Kora¢. Obrazlozila je da takav obraCun nije moguc s
obzirom da se ovi troskovi obracunavaju mjesecno.

Posto nije bilo vise pitanja sjednica je zavriena u 13,45 sati.

Sastavni dio ovog zapisnika je transkript prvog dijela 10-e zajednicke sjednice Komisije za
finansijske i administrativne poslove Doma naroda i Administrativne komisije Predstavnickog
doma Parlamentarne skupstine Bosne i Hercegovine, odrzanog 7.6.2005. godine.

